Zacarlas
¢Imanotaj canchi Tayta Dios yanapamaptinchéga?
¢Quiquinchipa callpallanchipitaga Tayta Dios mu-
nashanta rurashwanchuraj?

¢Pitaj caran? Zacarias ninan caycan «Tayta Dios
yarpdrisha» ninanmi. Pay caran Berequiaspa
wamrany Idopa willcan (Esd. 5.1; 6.14). Paymi juc
ropa clra famillyacunata Persiapita pushacurcur
cutimuran (Neh. 12.16). Cay Zacariasga manami
Bautisaj Juanpa papéninchu.
¢Maychotaj willacuran?  Zacarias willacuran
Juda nasyunpa capitalnin Jerusalenchomi. Chay-
wichan siudétaga allcharcaycaran. Chay siudataga
Babilonia runacunami ganchis chunca (70) wata
pésajna pasaypa ushacéchiran.
¢Imaytaj willacuran? Zacariasga willacuran Ha-
geo willacushan-wichanmi. Chay wichan Per-
siapa raynin Dario ishcay watana mandaycaran
(520 a.C)).
¢Imataj caycan cay librucho? Riméruga Zacarias
willacuycan runacuna arpinticunanpéami (1.2-6).
Chaypitaga willacuycan pusaj cuti Tayta Dios ri-
cachishantami (1.7-6.15). Tayta Dios ricachis-
hancunaga Israelcuna allichOna cananpaj caran.
Israelcunataga ganchis chunca (70) wata masmi
juc-ld nasyuncho facachir-usharan, manacajman
churaran. Tayta Dios ricachishanchomi Zacari-
asga Israelcunata shacyaycéachin Tayta Dios acra-
cushan runacuna captin, Tayta Dios yanapajnin
captin. Chaymi Templuta allchachiyta, Jerusalén
siudatapis allchachiyta ushanan caran.

Chaypita rimaycan shamoj watacunacho
acrashan runacunata Tayta Dios yanapdnanpaj
cashantay contrancunatana jusgar castigananpaj
cashanta (9-14).

Tayta Diosmanna cutinanpaj willapashan
1 Ray Dario Persiata ishcay watamanna
mandaycaptin pusaj caj quillacho TAYTA D1osGA

proféta Zacariasta® willaparan. Zacariaspa
papédnenga caran Berequias. Berequiaspa
papéninna caran Ido.

Noga Zacariasta TAYTA DiosGA Israel
runacunapaj cayno nimaran: 2 «Noga
munayniyoj Tayta Diosmi unay caj Israel
castayquicunapaj fiyupa rabyacurcura.

3 Cananga acrashd runacunata cayno willapay:
<TAYTA DIos nin: Nogamanna cuticamuy-
llapa. Chauraga nogapis gamcunata yapay
yanapéshayquinami.® Noga TAYTA DiosMI chayno
né. 4 Ama caynachu unay caj famillyayquicuna
cashannoga. Paycunatami unay caj profétacuna
pifiacuyparaj cayno willaparan: «TAYTA DIos
nin: Llutancho goyaycashayquipita cutimuyna

ari» nir. Chaypis paycunaga manami
wiyacuranchu, ni manami cachaycuranchu
mana allita ruraycashancunatapis. Noga
Tayta Diosmi chayno né. 5 Cananga ¢maytaj
chay unay castayquicuna? Profétacunapis
wafushanami. 6 Ichanga imano cananpdapis
sirbimaj profétdcunawan willacachishdga

¢manachu cumlicasha unay castayquicunacho?

* 1:1 Esd. 4.24-5.1;6.14: Neh. 1216 1:3 Isa. 55.7; Mal. 3.7

Chaymi paycunaga arpinticur nogaman yapay
cutimushpan niran: «Imano ruraménanchipdpis
nishannOmi  rurashanchiman-tupu,  imanopis
goyashanchiman-tupu castigamashcanchi»
nishpan. »

Muntddu aywajcunata ricashan

7 Ray Dario juc wata chunca juc (11)
quillanna (chay quillapa jutin caran Sebat)
ray caycaptin TAYTA D10sGA proféta Zacariasta
ribilaran. Zacariaspa papdnenga caran Berequias.
Berequiaspa papéninna caran Ido. 8 Tayta
Dios ribilamashanga caynOmi caran: Juc
chacay ricard Tayta Diospa anjilnin puca
cawallun muntasha caycajta. Chay anjilga
ichiraycasha achca yOracuna caycashan pampa
guechwacho. Paypa guepancho caycasha achcaj
muntidducuna. Cawalluncunaga caran: pucacuna,
béyucuna, yurajcuna.” 9 Nogawanga juc anjilmi
parlaycaran. Chaura paytami tapurd: «Tayta,
¢imapdtaj chay muntdducunaga?» nir. Chaura
payga nimaran: «Cananmi willashayqui imapaj
cashantapis» nir. 10 Chaura chay yoracuna
cajcho caycaj anjilga niran: «Paycunaga caycan
intéru cay pachapa purimunanpaj TAYTA DIos

cachashanmi» nir. ] _ y
11 Y6racuna caycashan cajcho caycaj anjilta

chay muntdducuna niran: «Nogacunaga intérupami
purimushca. Chayno purimur tarishcd mana
yarpachacuypa allilla goyarcaycajtami» nir.
12 Chaura TAYTA DIospA anjilninnami niran:
«Munayniyoj TAYTA Dios, ganchis chunca (70)

* 1:8 Zac. 6.2-3; Apoc. 6.2-4

watanami”™ rabyasha caycanqui Jerusalenpaj,
Judacho caycaj siudacunacho tiyajcunapapis. Yapay
cuyapdanayquipdga ;ayca watardtaj pishin?»

13 Chaura nogawan parlaycaj anjilta TAYTA
D10sGA cushicuy cananpaj cajtana alli shiminpa
willaparan. 14 Chay anjilnami nimaran noga
cayno willacunépaj: «Munayniyoj TAYTA DIOSGA
caynomi nin: <Nogaga fiyupami cuya Sion lémacho
caycaj Jerusalenta. 15 Ichanga fiyupami rabyayca
imapdpis mana yarpachacuypa goyarcaycaj
nasyun runacunapaj. Noga yangalla rabyasha
caycaptépis paycunaga mastami rabyachimaran
Israelcunata fiyupa facachishpan. 16 Chaypitami
noga TAYTA D10sGA né: Cananga cuyapdshinami
Jerusalenta. Templutapis siuddtapis yapay
jatarachinanpdnami camacdchishaj> nir.»

17 Mastapis chay parlapaycdmaj anjilga
nimaran: «CaynOpis willacuy: <Munayniyoj TAYTA
D1os nin: Nogami camacdchishaj siuddnécho alli
cajcuna yapay aypalla cananpaj. Sion lémacho
caycaj runacunataga cuyapashdmi. Jerusalén
siudépis yapay canga noga acrashdnami> nir.»

Chuscu wagracunataricashan

18 Chayno ricapaycashécho ricarird chuscu wa-
gracunatapis. 19 Chaura nogawan parlaycaj an-
jilta cayno tapurd: «ilmapdtaj tagay wagracu-
naga?» nir. Chaura chay anjilnami nimaran:
«Cay wagracunaga caycan Juda runacunata, Israel
runacunata, Jerusalén runacunatapis mashtaypa
mashtar gargoj munayniyoj nasyuncunami.»

* 1:12 Jer. 25.11; 29.10; Zac. 7.5

20 Chaypita TAvyrA Dios ricachimaran
chuscoj jirrérucunata. 21 Chaura noga tapura:
«¢Imamantaj shamusha cay jirrérucunaga?»
nir. Chaura pay nimaran: «Wagracunaga
caycan Judd nasyun runacunata wacpa-caypa
machicdchej munayniyoj nasyun runacunami.
Cay jirrérucunami shamusha chay munayniyoj
nasyun runacunata fiyupa mancharachinanpaj,
Judd nasyun runacunata wagraycallar wacpa-
caypa machip-machishpan wagranta tacar
tunirachinanpaj.»

2

Tupucuna curdilta ricashan

1 Chaypita yapaypis ricard juc mosu tupucuna
cordilnin aptasha caycajta. 2 Paytami noga
tapurd: «;Maymantaj aywaycanqui?» nir.
Chaura pay nimaran: «Jerusalén siuddta tupojmi
aywaycd larguynin anchuynin ayca cashantapis
musyanépaj.»”

3 Chaura ricard nogawan parlaj anjil
aywacuycajta. Chay anjiltaga juc anjil tariparan.
4 Taripaptin niran: «CoOrriyllapa ayway tagay
mosuta cayno ninayquipaj:  <Jerusalenchoga
aypalla runacunanami tiyanga. Uywacunapis
aypallami cangapaj. Chaymi manana
canganachu siuddpa curralnin pergapis> nir.
5 TAYTA DI0SMI nin: Jerusalenpaga nogami cashaj
intéru cantunpa nina ratataycaj curralninno.

* 2:2 Eze. 40.3-4; Apoc. 11.1; 21.15-17

Paycunacho cashpédnami musyachishaj
munayniyoj cashéta> nir.»*

Acrashancuna nasyunninman cutinanpaj willa-
pashan

6 TAYTA DIOSGA acrashan runacunata nin:
«Nogami camacichird gamcuna wacpa-caypa
intéruman mashtacinayquipdpis. Cananmi
ichanga né: jjuclla gueshpir aywacuy norte caj-
14 nasyunpitaga! 7 jNaupata Sioncho tiyajcuna,
Babiloniapita gueshpicamuyna présu aywasha
caycajcuna! Noga TAYTA D1osMI chayno né.»

8 Gamcunata ima-aycayquitapis guechushoj
nasyuncunamanmi munayniyoj TAYTA DIOSGA
cachamasha. Paymi nin: «Pipis acrasha
runacunata facachej cga fawi fiifiétami togriycan.
9 Chaypitami quiqué pillyashaj chay nasyun
runacunawanga. Chaymi camacdchishaj
quiquinpa uywaynincunalla ima-aycantapis
apacunanpaj.»

Chayno captinrdmi chay nasyun runacunaga
musyangapaj munayniyoj TAYTA Dios nogata
cachamashanta.

10 TAYTA DI0S nin: «jCushicuypita cantay-llapa
Jerusalencho tiyajcuna. Nogaga aywaycdmOnami
gamcuna cajcho tiyanépaj! 11 Chayno captenga
achca nasyun runacunami sirbimangapaj.
Chaura nogaga paycuna cajchOmi caycéashaj.
Paycunaga acrasha runacunanami canga,» nir.

Chayno captinrdmi gamcunaga musyanquipaj
munayniyoj TAYTA D1os nogata cachamashanta.

* 2:5 Isa. 4.5; Eze. 43.4-5; Apoc. 21.3,23

12 TAYTA DIOSGA yapaymi Judd runacunata par-
tisyuntano shuntangapaj. Jerusalén siuddnami
cangapaj llapan siudécunapita acracushan siuda.

13TAyTA D10SPA flaupanchOga pi-may runacunapis
upéllalla cacuchun. Noganchiman payga shamun
fiyupa rispitdducho tiyaycashan janaj pachapi-
tami.*

3

Josuéta rucapajta ricashan

1 Chaypita Tavyra Dios ricachimaran clrapa
mandajnin  Josuéta.” Payga ichiraycaran
TAYTA DIOSPA anjilninpa faupancho.  Josuépa
deréchu caj-ladunchéna  Satands caycaran

acusananpaj.” 2 Chaura TAYTA D10sPA anjilninna
Satanasta cayno niran: «jGamtaga TAYTA DIOSMI
pifiacushunquil™ iJerusalenta acracoj Tayta
Dios gamtaga upaéllachishunqui! Cay runaga
¢manachu caycan rataycaj ninapita jorgurisha
shanshano?» 3 Josuéga pasaypa ganra ropan
jatisha jinalla ichiraycaran Tayta Diospa
anjilninpa faupancho. 4 Chaura chay anjilga
yanapajnincunata niran Josué jatiraycashan
ganra ropacunata lojtipananpaj. Nircorga Josuéta
niran: «Ricashayquindpis llapan juchayquitanami
jorgushcd limyuna canayquipaj. Cananga
mandasha] limyu ropatana jatipdshunayquipdmi»

nir* 5 Nircorga yanapajnincunata niran ciira
jatirdnan limyu turwantita Josuéta jatipananpaj.

* 2:13 Hab. 2.20;Sof. 1.7 © 3:1 Esd. 5.2  3:1 1Crén. 21.1;
Job1.6; Apoc. 1210 © 3:2 Jud.9  3:4 Apoc. 19.8

Chaura TAYTA DIOSPA anjilnin ricapaycaptillan
paycunaga turwantita jatiparan. Limyu rOpatapis
jatiparan.

6 Nircur TAYTA DIoSPA anjilnenga Josuéta
niran: 7 «Munayniyoj TAYTA DIOSMI cayno
nin: «Noga munashéanoélla llapanta ruray.
Ruranayquipaj nishdcunataga juctapis mana
jaguiypa cumliy. Chauraga TemplOcho
arunayquipdmi churashayquipaj. Chaycho
carnami tdpanquipaj Templutawan faupan
sawan pampacunata. Nogaga churashayquipaj
cay sirbimaj anjilnécunano cutir ticrar
arunayquipami. 8 Josué, sumaj wiyamay.
Gamga caycanqui mandaj curami. Gamno
caycaj clra-masiquicunapis wiyacuchun ari.
Gamcunaga acrashd runacunapaj caycanqui
juc sefialmi: Sirbimajtami yora chillguimojtandpis
yurichimushaj. 9 Nogaga Josuépa faupanman
churashca ganchis fawiyoj rumitami. Quiquémi
chaymanga isquirbej-aywa. Chayno rurarcorga
juc junajllachomi illgarachishaj cay nasyun
runacunapa juchanta. 10 Chay junaj
chayamuptenga jucniqui-jucniquimi marca-
masiquicunawan goturpanquipaj Ubas yOrayqui
chaquincho, igus yorayqui chaquinchépis.”
Munayniyoj TAYTA DiosMI chayno né.» »

4

Gori candilérutawan ishcay olivo yorata ricashan
1 Chaypitaga nogawan parlaycaj anjil
cutircamur cuyuchimaran imandmi pufiuycaj

* 3:10 Miq. 4.4

runataricchachinchi, chayno. Nircur tapumaran:
2 «;Imatataj ricaycanqui?» nir. Nogana nira:
«Ricaycd gori candiléruta aséti wifiacunayojta.
Chay aséti wifiacunapa cantuncho caycaj ganchis
lamparincunapa méchanman asétiga tibullapa
aywaycan. 3 Chay candilérupa ladunchOnami
caycan ishcay yéra olivo.* Chaycunaga jucaj
caycan deréchu caj-laduncho, jucajna ichoj caj-
laduncho.»

4 Nogawan parlaycaj anjilta tapurd: «Tayta
¢imapdtaj chayga?» nir. > Chaura anjilna nimaran:
«¢Manachu musyanqui imapaj cashantapis?» nir.
Noganami nird: «Manami musyéchu tayta» nir.

6 Chaura payga cayno nimaran: «Zorobabel-

paj TAYTA DI0S nishan caynomi caycan: <Manami
sulddrucunatardchu, manami callpatardpischu
nistan, chaypa ruquenga Espiritullitami.

Noga munayniyoj TAYTA DiosMI chayno né.’*
7 Jatuncaray jircano car munayniyoj captinpis
Zorobabelpa faupanchdga pampanollami caycan.
Templuta aruyta ushaycuptin runacunaga
almirar «jlmano cuyayllapashi! jlmano
cuyayllapashi/» nengami» nir.»

8 Chaypitaga TAYTA DIOS cayno nimaran:
9 «Zorobabelmi gallaycusha cay Templuta
jatarachiyta. Quiquinmi ushajpaj aruchiytapis
ushachenga.» Chayno paésaptin gamcunaga
musyanquipaj munayniyoj TAYTA Di1os nogata
cachamashanta. 10 Jatarachiyta gallaycushan
wichan wushachinanta mana riguejcunaga

* 43 Apoc. 114 © 4:6 Esd.5.2  4:6 Ose. 1.7

fiyupami cushicongapaj Zorobabel ushajpaj
aruchiyta ushachishanta ricaycur.

Chaypitapis mastaraj anjilga nimaran: «Can-
dilérupa ganchis achquincunaga caycan TAYTA
DI10SPA flawincunami. Chay fawincunami ricaycan
mundu intéruman.»™

11 Nogaga tapura: «;Imapdtaj caycan chay can-
dilérupa ishcan laduncho caycaj olivo yoracunaga?»*
nir. 12 Chaynopis tapurd: «/Ima ninantaj can-
dilérupa ishcan laduncho caycaj olivo rdmacunaga?
Y ¢Ima ninantaj ishcay rdma olivocunaga? ;Imanir-
taj chay rdmacunaga caycan candiléruman tibu ay-
wajpa laduncho?» nir. 13 Chaura anjilga ni-
maran: «iManachu musyanqui imapaj cashan-
tapis?» Chaura noga nird: «Manami musyédchu
tayta» nir.

14 Paynami nimaran: «Chay ishcay rdmacunaga
caycan ishcay acrasha caycaj runacunami.
Paycunaga caycan munayniyoj Tayta Diosta
sirbinanpdmi» nir.

S

Isquirbisha réllu buylaycajta ricashan

1 Yapay ricarpis ricara isquirbisha réllu™ jana-
jpa buylaycajta. 2 Anjil tapumaran: «¢Imatataj
ricaycanqui?» nir. Noganami nird: «Isquir-
bisha rollu janajpa buylaycajtami ricayca. Chaypa
larguynenga caycan chunca metru; anchuynin-
nami pichga metru.»

* 4:10 Apoc. 5.6 * 4:11 Apoc. 11.4 * 5:1 Eze. 2.9-10; Apoc.
5.1;10.9-11

3 Chauraga pay nimaran: «Chaych0ga
isquirbiraycan llapan nasyuncunaman
maldisyun chayananpéapis caycajmi. Ishcan-
lapa isquirbisha caycajcho niycashannomi
pipis suwacoj caj u llullacur manacajpita juraj
cajcuna castiganiga manami quédangapdchu.
4 Munayniyoj TAYTA Diosml nin: «Nogami
camacachishaj cay maldisyonga pi suwacojmanpis

chayananpaj, chayno jutécho jurashpan
llullacojcunamanpis chayananpaj.” Chay
maldisyonga wasinpa tirantincunatapis,

simintuncunatapis ushacichengami> nir.»

Jatun mancatawan warmita ricashan

5 Chaypitaga nogawan parlaj anjil llojshimuran.
Nircur nimaran: «jChay yurircojta masqui ricay!»
nir. 6 Ricédrir tapurad: «;Imataj chayga?» nir. Pay-
nami nimaran: «Chayga caycan jatun tupu man-
cami. Chay mancawan tupuptin junta caycajnomi
cay nasyuncho cajrunacunapajuchanga caycan.»

7 Chay mancaga  plomupita  rurasha
chapanawan chapashami caycaran. Chapananta
quicharcuptin chay manca rurinchdga juc
warmi jamaraycajtami ricara. 8 Anjilga
nimaran: «Cay warmiga tincun llapan
runacunapa juchanmanmi.» Chayno nircamarga
tupu mancaman llimipérir plomupita caycaj
chapanawan yapay chaparcuran.

9 Yapay ricdrird.  Chaychoga ricard ishcay
warmicuna yurircojta. Chaycunaga dlayoj
cashpan janaj wayrallacho tacyaraycaran.
Chay warmicunapa 4&langa caycaran ciguefia

* 5:4 Exo. 207,15

dbipa &lanno. Mancataga chay warmicunami
janchacarcérir janajllapa apaycaran.

10 Chauraga nogawan parlaycaj anjilta tapura:
«¢Maymantaj apaycan chay mancataga?»  nir.
11 Paynami nimaran: «Babiloniamanmi apacurcay-
can. Chaychomi juc templuta aruchej-aywan.
Templuta aruchiyta ushaycorga chay rurimanmi
juc patacman churanga.»

6

Chuscu carrétacunata ricashan )
1Yapay ricérishdcho ricérird chuscu carrétacuna

ishcay punta chaupin gashapa yagarcamoijta.
Chay puntacunaga runsi caycaran. 2 Rimir-punta
caj carrétataga garachaycaran puca cawallucuna.
Guepan caj carrétatana garachaycaran yana
cawallucuna. 3 Chaypa guepan caj carrétata
garachaycaran yuraj cawallucuna. Ushanan caj
carrétatana garachaycaran bayu cawallucuna.”

4 Chaura nogawan parlaycaj anjilta tapura:
«Tayta, ¢1mapata) tagay carrétacunaga?» nir.
5 Anjilnami nimaran:  «Tagaycunaga caycan
munayniyoj Tayta Diospa faupanpita chuscun-

laman aywaycajcunami* 6 Yana cawallucuna
garachaycashan caj carrétaga aywaycan norte
caj-la nasyunmanmi. Yuraj caj cawallucuna
garachashan carrétaga aywaycan norte caj-lapami.
Bdyu cawallucuna garachashan caj carrétana
aywaycan sur caj-la nasyunman.»

7 Chay sinchi cawallucunaga tumaycachay-
caran juclla intérupa aywayta munashpan.

* 6:3 zac. 1.8; Apoc. 6.2-5  6:5 Apoc. 7.1

Anjilna niran: «Tumamuy mundu intéruta» nir.
Chaura paycunaga aywar tumamuran.

8 Chaypitanaga anjil sinchipa nimaran: «jNorte
caj-la partiman aywajcunaga chay nasyunpaj
Tayta Dios fiyupa rabyaycashantami péasachej-
aywan!»

Coronata Josuéta jatipdnanpaj nishan

9 TAYTA DIOSGA mastapis cayno willapdmaran:
10 «Canan junajlla ayway Sofoniaspa wamran
Josiaspa wasinman. Chaymanmi pachacusha
caycan Babiloniapita cutimoj Heldai, Tobias,
Jedaias. Paycunapita chasquiy 11 guellay, gori
ofrendata. Chaypitana coronata rurachiy.
Chay coronataga jatipanqui Josadacpa wamran
cliracunapa mandajnin Josuéta. 12 Nircur
ninqui: Munayniyoj TAYTA DIOSGA caynoOmi
nin: «Chellguej» jutiyoj runaga quiquinpa
sapinpita chillguircurmi TAYTA Diosra
Templunta jatarachenga. 13 Payga TAYTA DIOSPA

Templuntami jatarachenga. Paytaga rayta
rispitajnomi llapan rispitangapaj. Jamananman
jamaycurmi mandanga. Pay jamarashan

Naupanmannami Clra JoSuépis jamacongapaj.
Chaycho car ishcanpis allilla goyar allillami
mandangapaj. 14 Chay cordnaga TAYTA DIOSPA
Templullanchonami caconga. Chayga canga
Heldaita, Tobiasta, Jedaiasta, Sofoniaspa wamran
Josiastapis runacuna yarpardananpami. »

15 Gamcuna TAYTA DIOSTA wiyacuptiquega
Tayra DiospA Templunta ardshishunayquipaj
carupita-pachami runacuna shamonga.

Chayno captinrdmi gamcunaga musyanquipaj
munayniyoj TAYTA D1os cachamashanta.

7

Aylinupita tapucushan

1 Ray Dario chuscu wata isgun quillan chuscu
junajninna ray caycaptin TAYTA DI10SGA proféta
Zacariasta ribilaran. Chay isgun caj quillapa jutin
caran Quisleu. 2 Chay wichan Betel runacunaga
cachata cachacuran Sarezerta, Regem-melecta
waquin runacunatawan. Cachacuran TAYTA D10s
paycunata yanapdnanpaj mafiacoj. 3 Chaynopis
paycunataga cachacuran munayniyoj TAYTA
DiospA Templuncho caycaj profétacunatawan
clracunata cayno tapucunanpaj: «Pichga quilla
cajchdga ¢jinallachu juc junaj llaquicushpécuna,
ayunashdcuna cada watalla?»

4 Chayno tapucoj shamuptinmi munayniyoj
Tayra DIos nogata cayno nimaran: 5 «Chay
nasyuncho caj llapan runacunata, clracunata
niy noga cayno nishéta: «Gamcuna

ganchis chunca (70) watantin® pichga caj
quillacho, ganchis caj quillacho juc junaj
llaquicushpayqui  ayunashpayqui  ¢rasunpa
nogata rispitamashpayquichu ayunashcanqui?
6 Gamcunaga micur, upurpis quiquiquicuna alli
canallayquipdmi rurarcaycanqui. 7 Canan chayno
niycashétaga ¢manachu unayna profétdcunawan
willachird? Chay wichan Jerusalenchoga allimi
goyarcaycaran. Runacunapis juntami caycaran.
Laduncho caj siudacunachopis chayndmi caycaran.

* 7:5 Jer. 25.11; 29.10; Zac. 1.12

Chay wichanga Néguev partichdpis, may-may
jatun guechwa pampach0pis runacuna juntami
tiyarcaycaran.» »

Mana wiyacoj cayninpa présu aywashan

8 Proféta Zacariasta TAYTA DIOS cayno niran:
9 «Nogaga caynOmi né: Gamcunaga allillata
ruray. Pi-maypdpis alli cay. Jucniqui-jucniquipis
cuyapanacuy. 10 Ama facachiychu biyuidacunata,
wacchacunata, juc-l& nasyun runacunata, ni
pobricunatapis. Jucniqui-jucniqui mana allita
ruranacuytapis ama yarpaychu.»® 11 Chaypis
paycunaga manami wiyacuranchu. Chaypa
ruquenga rinrincunatapis chapacarcarir juc-
lapa ticracarcdriran. 12 Shonguncunatapis

chucrucarcachiran asul rumi chucru cashan-
mannoraj. Chaynoga ruraran noga espiritowan

yachachishdcunata, laynécunata willapashata
mana Wwiyacunanpdmi. Chaycunataga
willacachird unay caj profétdcunawanmi.

«Chayno cashanpitami nogaga rabyacurcura.

13 Chaymi né: Imanémi paycuna mana
wiyacamashachu noga willapaycapté,
chaynodllami nogapis mana yanapdshachu
ruwacur mafacamaptinpis. 14 Chaypitami

shucucuy wayra machip-machir apajnopis
wacpa caypa mashtacichishcd mana rejsishan
nasyuncunaman. Paycuna aywacuptin nasyunga
ricacuran pasaypa chunyajna. Chaychodga pipis
manami tiyarannachu. jCuyayllapaj nasyuntami
paycunaga chunyajman ticrachiran!»

* 7:10 Amés 5.24; Miq. 6.8

8

Jerusalén yapay allichona cananpaj cashan

1 Munayniyoj TAYTA DIosMI cayno nimaran:
2 «<Noga, munayniyoj TAYTA DIOSMI cayno né: Sion-
cho tiyajcunataga fiyupami cuya. Chaynomi pay-
cunata chiquejcunapdpis fiyupa rabya.

3 «Noga, TAYTA DiosMmI cayno né: Nogaga Sion
lomacho caycaj Jerusalenmannami cutimushaj
chaycho tiyandpaj. Chaura Jerusalentaga
runacuna nengapaj <«Diosnin nishanta Cumlej>
nir. Noga munayniyoj acrashd Sion l6mapdnami
runacuna nengapaj «Rispitddu Léma> nir.*

4 «Noga, munayniyoj TAYTA DIOSMI cayno
ne: Auquincuna chacwancuna yapaymi
jamarpangapaj Jerusalén siuddpa jamaradcunan
lasacunacho. Chaycunaga pasaypa edéana
cashpanmi tucruncunawan tucnacusha
jamarpaycangapaj. > Wamracunapis ollgu warmi
lasaman shuntacashpan chaycho pucllangapaj.

6 «Noga, munayniyoj TAYTA DIOSMI cayno né:
Chay wichanga cawaycajraj runacunapaj canga
mana riguiypami. Nogapami ichanga imapis sasa
mana canchu.

7 «Noga, munayniyoj TAYTA DIOSMI cayno né:
Nogami acrasha runacunata salbashaj inti yaga-
munan caj-la nasyun runacunapa munayninpita,
inti yaganan caj-la nasyun runacunapa munayn-
inpitapis. 8 Nircur Jerusalenman pushamushépaj
chaycho tiyananpaj. Chauraga paycunami canga-
paj acrashd runacuna, Noganami cashépaj llapan

* 8:3 Isa. 1.26

aunishéta cumlej Diosnin, rasun cajta ruraj Dios-
nin.

9 «Noga, munayniyoj TAYTA DIOSMI cayno
né: Canan wichan profétacuna willacushanta

wiyajcuna, Templota yapay  simintunta
jatarachir gallaycushanpita-pacha wiyajcuna
sumaj balurchay. 10 Naupataga runa

arushanpita manami péagata chasquishachu,
ni animalcunatapis micuyta garashachu.
Chiquinacuy captin caminanticunapis
manami sigiiruchu purisha. Chayno runacuna
chiquinacunanpaj nogami camacéchird. 11 Canan
ichanga cay marcacho quédar tiyarcaycaj
runacunapidga manami unaynonachu cashaj.
Munayniyoj TAYTA Diosmi chayno né. 12 Alli
goyaynami paycunachoga cangapaj. Ubascunapis
wayonga. Allpachdpis micuycuna allimi
wayonga. Tamyapis tamyamongami. Acrasha
runacuna cawaycar quédajcunapdga nogami
camacdchishdpaj chayno paycunapaj alli

cananpaj. 13 Imandmi gam Juddwan Israel
runacuna nasyuncunacho maldisyunédu
carayqui, chaymannomi camacdchishaj
fiyupa bindisyunyojna canayquipaj. jAma

manchacuychu-llapa! jBalurchay!

14 «Noga, munayniyoj TAYTA DIOsMI cayno
né: Unay caj castayquicuna rabyachimaptin
nogaga castigandpaminird. Y nishdnomi castigara.
15 Cananmi ichanga yarpashcé Jerusalentawan
Judata allina yanapayta. Chaymi gamcunaga ama
manchacuynachu. 16 Gamcunaga cayno goyay:
Imaypis jucniqui-jucniqui rasun cajllata parlay,

alli cajta ruray. Autoriddcunapa despachunch0pis
amistay jucniqui-jucniquipis alli goyédnayquipaj.
17 Jucniqui-jucniquipis ama mana allita
ruranacuynachu. Chayno manacajpitapis ama
juraychu.* Chaycunataga pasaypami melanicé.
Noga TAYTA D10osMI chayno né.»

18 Munayniyoj TAYTA DIOSGA cayno nimaran:

19 «Noga, munayniyoj TAYTA DIOSMI cayno né:
Wataman aywajcho chuscu caj quillacho, pichga
cajcho, ganchis caj quillacho, chunca caj quillacho
llaquicur ayunashayquicunaga cushicuymanmi
ticrangapaj. Juddpita mirajcunapéga cangapaj
cushicuy fistami. jichanga gamcuna allilla caway;
rasunpa cuyanacuy ari!

20 «Noga, munayniyoj TAYTA DIOSMI cayno né:
Runacuna shamongapéami juc-la nasyuncunapita,
juc-la  siudécunapitapis. 21 Chauraga juc
siuddcho tiyajcuna mas juc siudécho tiyajcunata
nengapaj: <jAywashun munayniyoj TAYTA Dios
caycashanman. Payta mafiacushun noganchitapis
bindisyunta goménanchipaj!> Niptin jucaj siudécho
tiyajcunanami nenga: «jNogacunapis aywadmil> nir.
22 Chaymi Jerusalenmanga shamongapaj achca
nasyunpita chaychica runacuna munayniyoj
TAYTA DIOSTA mafacur <bindisyunta gomay>
ninanpaj.

23 «Noga, munayniyoj TAYTA DIOSMI cayno né:
Chay wichanga chuncaj juc-la nasyun runacu-
nami juc Juda runata répanpita charircur ruwan-
gapaj: <«Gamwan aywaytami mund. Nogacu-

* 8:17 Efe. 4.25-32

naga mayashcid Dios gamcunacho caycashan-
tamil> nir»

Israelpa bisinun nasyuncunapaj rimashan

1 Cay willacuyga caycan Hadrac nasyunpéawan
Damasco™ siuddpaj Tavra Dios willacachi-
mashanmi. TAYTA DI10SGA llapan runacunatami
ricaycan. Israel tribucunatapis llapantami
ricaycan. 2 Chaycunapa ldduncho caycaj Hamat
siuddtapis payga ricaycanmi. Ricaycanmi Tiro,
Sidon™ runacunatapis. Chay runacuna may-
jina musyaj yachaj captinpis ricaycanmi. 3 Tiro
runacunaga ima-aycantapis churacunanpdmi
sumaj curalaypa rurachiran. Nircorga guellayta
shuntasha aypalla allpatano, goritapis mituta
shuntajnoraj. 4 Chayno caycajtami Tayta Diosga
llapanninta guechurengapaj.  Nircurmi ima-
aycantapis ushajpaj lamarman jitarponga.
Siuddtanami ushajpaj rupaycachenga.

5 Chayno caycajta ricashpan Ascalon
siudicho tiyajcunaga fiyupa mancharishpan
manami ima ruraytapis camadapacongapdnachu.
Gaza runacunapis fiyupa llaquicur sic-

sicyangarami. Ecron runacunapis fiyupami
llaquiconga. Llaquiconga Tiro runacuna
manana yanapinanpaj captinmi. Gaza
siuddga rayniynajmi ricacongapaj. Ascalon

siuddchtéga manami runacuna cangapénachu.

* 911 Isa. 17.1-3; Jer. 49.23-27; Am6s 1.3-5 © 9:2 Isa. 23.1-18;
Eze. 26.1-28.26; Joel 3.4-8; Amds 1.9-10; Mat. 11.21-22; Luc.
10.13-14

6 Asdodcho tiyangapaj achca marcapita tacucasha
runacunami.

Chay Filistea siudécunacho chayno
camacachishpanmi Tayta Dios nin: «Manacajmanmi
churashaj Filistea runacuna alli-tucushantaga.”
7 Yawarlla caycaj aychata micurcaycashantapis
shiminpitami guechurishaj. Mana micunanpaj
nishd cajcunata micur cachurcaycashantapis
quirunpitami guechurishaj. Ichanga chay
runacunapis waquenga quédangapaj nogapami.
Paycunaga cangapaj Judd runacunanonami.
Ecrén runacunanami canga Jebus runacunano.
8 Noganami acrashdcunata washéshaj. Pipis
yaycupdnanpitami washdshaj. Nacachejcuna
yapayga mananami facachenganachu. Chaynoga
canga quiquéwanna tiyaptinmi.

Shamoj ray imano cananpdpis cashan
9 «jFiyupa cushicuy Sion l6macho caycaj siuda!
iCushicuypita cantay Jerusalén siuda!
Gamcunamanga allillata ruraj, llapanta binsej,
umildi rayniquimi* aywaycdmun biirrullan

muntasha.

Cargacuna  blrrupa ~wawan  muntashami
aywaycidmun.”

10Nogami illgdchishdpaj Efrain tribupa pillyapaj caj
carretancunata,

Jerusalencho caj cawallucunata,
pillyananpaj caycaj 1écha jitacunancunata.

* 9:6 Isa. 14.29-31; Jer. 47.1-7; Eze. 25.15-17; Joel 3.4-8; Amos

1.6-8; Sof. 2.4-7 * 9:9 Sof. 3.14-15 * 9:9 Mat. 21.5; Juan
12.15

Shamoj rayga willacongapaj intéru nasyuncho alli
goyay cananpami.

Mandangapis jatun lamarpita Cachi lamarca-
mami.

Mandangapaj Eufrates mayupita mundupa jucaj
cuchuncama.”

11Jerusalén runacuna,

contratuta ruraptinchi yawarta mashtashayquipi-
tami

yacuynaj jatun uchcucho présu caycajta
jorgushci.”

Israelcuna nasyunninman cutinanpaj cashan

12 «jGamcuna, présu caycajcuna

nasyunniquiman  cutiyta  yarpaycajcunaga
cuticuyna-llapa!

Cananga NacashayquimannOmi bindisyunta
goshayquipaj mas allina goyanayquipaj.

13 Pillyacho 1lécha jitacundtami chutashana
caycacheé.

Chay lécha jitacunandga caycan Juddmi.

Israeltanami léchantano churashca.
Sion, gamnami canquipaj juc sablino.

Gamcho tiyajcunataga ticrachishapaj Grecia
nasyuncho tiyajcunapa contranmi.»

14 TAYTA D10SGA acrashan runacunapa jananpami
yurircamonga.

Léchancunatami rayutanOraj jitanga.

Quiquin TAYTA DiosMI tucanga trompétata.

Nircorga sur caj-lapita 1ocu wayra aywashannomi
shamonga.

* 9:10 Sal. 72.8 * 9:11 Exo. 24.8; Mat. 26.28; Mar. 14.24; Heb.
9.20

15 Acrashan runacunataga munayniyoj TAYTA
D1os chapangami.

Chaura paycunami lluchcargérengapaj contran-
cuna waracashan rumicunatapis.

Binsiycur  paycunaga  binuta  upyajnomi
cushiconga.

Altarman  wiflananpaj tasunman yawarta
juntachishannérami

cOpancunamanpis binuta wifianga.

16 Chay junéga TAYTA D1osMI acrashan runacunata
salbanga juc ropa uyshatano.

Chauraga quiquincunapa nasyunninchdnami
Tayta Diosta sirbejcunaga caycangapaj.

Coronacho cuyayllapaj rumicuna achicyaypa achi-
cyar cashanno carcaycanga.

17 iChaura ima alli, ima cuyayllapédraj canga chay
nasyonga!

Rigupis, binupis aypalla captinmi

ollgupis warmipis wamracuna cuyayllapaj alli
wiflanga.™

10

Acrashan runacunata Tayta Dios salbananpaj

aunishan . . .
1 TAYTA DIOSTA mafiacuy-llapa micuy wifiaycashan

wichan tamyachimunanpaj.
Chaura illguyta illg6chej TAYTA D10SMI
intéruman tamyachimonga.
Llapan runatami micuyta tarichenga.
Chacracunachopis lantacuna canga.

* 9:17 Jer. 31.12-13

2 Wasi idulucuna ribilacushanmi ichanga mana ra-
sunpachu.

Musyacojcuna «cayno wacno» nishanpis manami
rasunpa cajchu.

Chay runacuna suyfiucunata willacushanga man-
ami rasunpachu.

Shacyéachir willapashancunapis manami rasun
cajchu.

Chaymi gamcunaga uysha mashtacajnopis panta-
casha carcaycanqui.

Uyshéruynaj uyshacuna-jinami fiyupa
facarcaycanqui.”

3 Chaymi TAYTA DIOSGA nin:

«Nogaga fiyupami rabyacurcushcd mandajnincu-
napaj.

Acrasha runacunata pusharajcunataga
castigashidmi.”

Chay wuyshédcunataga noga munayniyoj Tayta
Diosmi ricashaj.

Paycunaga caycan Judéapita mirar-aywaj runacu-
nami.

Paycunaga canga guérracho pillyananpaj caycaj
sinchi cawallucunanomi.

4Paycunapitami yurengapaj llapan mandajcuna:

wasli isquinan simintucho tucna] rumino,

tolduta ichichinanpaj caycaj istacano,

guérracho pillyananpaj léchata jitacunanno.

Chaynomi paycunapitaga yurengapaj
munayniyoj mandajcuna.

> Paycunaga pillyacho contrancunata binsir

céllicunacho caycaj mituchdmi lluchcar-ushanga.

* 10:2 Jer. 50.6-7; Eze. 34.5-6; Mat. 9.36; Mar. 6.34  10:3 Eze.
34.2

Paycunaga pillyanga noga yanapajnin captémi.
Cawallun muntasha cajcunatami pengayman

churangapaj.

6 «Nogami callpayojyéchishaj Juddpita mirar aywaj
runacunataga.

Josépita mirar aywajcunatapis salbashaj.

Yapaymi cutichimur nasyunninman
pushamushaj.

Chaynoga rurashaj paycunata cuyapashpami.
Chaura paycunaga cangapaj noga imaypis mana
cachaycushdnOmi.

Nogami caycd mafiacamashanta wiyaj TAYTA D1os-
NIN.
7Israel runacunaga suldarundmi canga.

Fiyupa cushishami carcaycangapaj runa binuta
upur caycashannoraj.

Ricashpan wamrancunapis fiyupami cushiconga.

iYanapashdpitami cushicur alabamangal!

8 «Israelcunataga wichyacur gayashpdmijuc pachal-
laman shuntashaj.

Chaynoga shuntashaj noga salbasha cashpéami.

Chauraga unay wichan aypalla cashanno

yupaytapis mana atipaypdmi cangapaj.

9Nogami machicéchishcé juc-1a nasyuncunaman.

Ichanga may carucho cashpanpis paycuna nogata
yarpamangami.

Nircorga wamrancunawannami cutimonga.

10 Cutichimushéami Egipto nasyunpita.

Shuntamushdmi Asiria nasyunpitapis.

Nircorga pushashaj Galaadcamami, Libanuca-

mami,
Paycunaga fiyupa aypallami cangapaj.

Chaymi chaychopis tiyananpaj pishengaraj.

11 Lamarta pasajnomi flacaycunacho goyanga.

Chaypis lamarpa pullchajyaynincunaga manami
imatapis rurangachu.

Nilo mayutapis ushajpami chaquirachishaj.

Asiria runacuna alli cholu-tucoj cashantapis man-
acajmanmi churashaj.

Egipto runacuna munayniyoj caycashantapis
illgachishami.

12 Acrashdcunataga nogami callpayojydchishaj.

Nircorga nogaman ydracamushpannami aywanga.

Noga TAYTA D1osMmI chayno né.»

11

Mandajcuna castigacdnanpaj cashan
!iLibano, puncuyquicunata quichay.

Sedru gueruyquicunatapis ninami rupacur-
conga!

2Wagay pino gueru.

Sedru gueruga maynami tunisha.

Chay cuyayllapaj guerucuna

ushacashanami caycan.

Basancho caj encina yOracuna, nanaywannoraj
gaparpay.

Fiyupa juntasha caycaj muntitaga ushajpami saj-
targirisha.”

3 Uyshérucunaga gaparaypardmi wagarcaycan,

cuyayllapaj guewancuna ushajpajillgasha captin.

Jordancho fiyupa juntasha caycaj jachacuna
ushajpaj illgasha captinmi liyunpis
wagaycan.

* 11:2 Tsa. 2.12-13

Alli uyshéru imano cashanpis

4 TAYTA DIoSNEga caynOomi nin: «Pishtapaj
caycaj uyshacunataga sumaj ricay. 5 Chay
uyshacunata rantejcunaga mana cuyapaypami
pishtan.  Ranticoj cajcunanami ichanga nin:
«iTAaYTA D10s, ima allishi gam ricuyachimashcanquib
nir.  Uyshé€rucunapis manami ni imanillarpis
cuyapanchu. 6 Nogapis yapayga manami
cuyapashédnachu cay nasyuncho tiyaj runacunata.
Chaypa ruquenga raypa y runa-masincunapa
maquinmanmi  cachaycushépaj. Chay
runacunami nasyuntaga pasaypa ushacashata
cachayconga. Paycunapa maquinpitaga manami
pitapis salbashapachu. Noga TAYTA D10SMI chayno

ne.»
7 Chaymi pishtananpaj caycaj uyshancunata

michipandpaj nigusyanticunawan parlara. Nir-
corga ashira ishcay tucruta: Jucajpa jutinta chu-
raparda «Alli goyay» nir.  Jucajtanami chura-
pard «Jucllachasha» nir. Chaypitanaga uyshata
michird. & Chaypita juc quillallachémi jitarirad
quimsaj uyshérucunata. Paycunaga fiyupana raby-
achimaran; quiquincunapis chiquicarcéramaran.

9 Uyshacunatanami nird: «jManami imaypis

gamcunapa michishojniqui cashdnachu!
iMayganiquipis wafloj caga, wafiuy! iPipis
wafuchishushpayquega wahurachishunqui!

jCawaycajcunaga quiquin-pura micunacuchun!»

10 Chayno nircorga «Alli goyay» jutiyoj
tucrdta paquirird. Nasyuncunawan contratuta
Tayta Dios rurashan ushacédnanpina cashanta
musyachishpami paquirira. 11 Chay junaj
ushacaran Tayta Dios contrdtu rurashan.

Chaura wuyshata michichimaj ricapaycédmaj
nigusyanticunaga tantiyacuran noga
ruraycashdcho TAYTA D10oS imandpis rurananpaj
cashanta musyaycachishanta. 12 Chaura noga
nird: «Gamcuna munarga michipashépita pdgamay.
Man'chaga cacuchun.» Chaymi paycunaga
quimsa chunca (30) guellayta pdgamaran.

13 TayrA Dios nimaran: «Chay guellaytaga
aparcur wiflay Templucho caycaj guellayta
wiflacunaman» nir. Chaura nogaga arupashépita
pdgamashan wallcalla quimsa chunca (30)
guellayta aparcur wifiarcurd Templucho caycaj
guellay wifiacunaman.® 14 Nircurnaga paquiriré
«Jucllachasha» nir jutichapasha tucrutana. Chay
paquirishandllami rasunpa ushacaran Judawan
Israel runacuna alli goyashanga.

15 TAyTA DIOS nimaran: «Cananga mana
alli uyshérunona cay. 16 Cananpitaga cay
nasyunman churaj aywa juc uyshérutanami.
Chay uyshéruga manami yarpachaconganachu
pantacaj uyshapaj. Ogracajtapis manami
ashenganachu. Paquicushatapis manami
jampipangachu. Uyucunatapis manami alli
guewaman gatengachu. Chaypa ruquenga
micucurcongapaj werannin caj uyshacunatami.
Chay uyshacunapataga shilluncunatapis rachir
wicaparengami.®
17 «jAy imanoraj canga uyshata michiycashanpita

cachaycoj uyshéru!™
iChay uyshérutaga sabli cuchurichun maquinta;

* 11:13 Mat. 27.9-10 © 11:16 Eze. 34.2-4; Miq. 3.1-7 © 11:17
Juan 10.12-13

deréchu caj fiawintapis gaprarichun!

iRicranpis chaquicdcuchun;

deréchu caj hawinpis gaprayar amana ricachun-
nachu!»

12

Jerusalén salbasha cananpaj cashan

1 Cay willacuyga caycan Israelcuna imano
cananpdpis TAyra Dios willacachimashanmi.
Syéluta camacachej, cay pachatapis sumaj
tacyachej y runata cawayta goj TAYTA DIOSMI
cayno nin: 2 «Jerusalentaga nogami ticrachishaj
castigacuna copamanno. Chaymi bisinun nasyun
runacuna Jerusalenman, Judd siuddcunaman
magaj yaycorga machashano ricacongapaj.
Chauraga yarpashancuna yangami canga.

3 «Chay jundga llapan nasyuncunapaj
Jerusalenta ticrachishépaj fiyupa lasaj
rumimannOmi. Pipis jogarcuyta munaj cajtaga
wallojpami fitirenga. Llapan nasyun runacunami
Jerusalén runacunata chiquishpan shuntacanga.

4 «Chay junaj nogami mancharachishépaj lla-
pan cawalluncunata. Muntddu aywajcunatanami
10cuyéchishaj. Juc-la nasyun runacunapa cawal-
luncunatapis gaprayarachishimi. Juddpita mirar
aywajcunatami ichanga cuydaycishaj. > Chaymi
Juddpa mandajnincunaga shongullancho nenga:
«<Munayniyoj TAYTA D1osMI Jerusalencho tiyajcu-
napa Diosnenga. Paymi yanapan mas callpayoj
cananpdapis> nir.

6 «Chay jundga camacéchishdpaj Judépa
mandajnincuna yantacho rataycaj shan-
shacunano cananpaj, rigu péjacunacho nina

rataycajno cananpaj. Bisinun nasyuncunataga
ichoj caj-lamanpis deréchu caj-lamanpis rupar
ushacurconga. Jerusalén runacunami ichanga
yapay siudénillancho tiyarcaycangapaj. 7 Nogaga
riméru salbashépaj waquin Judad runacunatami.
Chaynopami mana camacachishachu Davidpita
mirajcuna mas alli-tucunanta. Chaura Jerusalén
runacunapis manami alli cholu-tuconganachu
Judépa siudé@nincunacho tiyajcunapita masga.

8 «Chay jundga noga TAYTA DI1osMI imapitapis
chapéshaj Jerusalencho tiyajcunata. Chaycho
tiyajcuna pishi callpa cajmi cangapaj ray David
cashanno fiyupa sinchi. Davidpita mirar aywaj
mandaycajcunanami canga Diosno, guérraman ay-
waycaj runacunapa faupanta aywaj anjilnéno.

9 «Chay junéga illgdchishdmi maygan nasyun
runacunatapis Jerusalenman magaj yaycoj caj-
taga. 10 Davidpita mirar aywajcunata, Jerusalén
runacunataga shacydchishaj cuyapécoj cananpaj,
nogaman ydracamur maﬁacamunanpaj Chaypitaga
tucsimashanmanmi™ riciramonga. Chaymi llaqui-
cur waganga japallan wamran wafushapdnoraj,
guechpa wamran wafiushapdnOraj.

11 «Chay jundga Jerusalencho fiyupami
llaquicongapaj. Llaquiconga Meguiducho caycaj
Hadad-rimonpaj llaquicushannoérdmi. 12 Juda
runacunaga cada casta shuyni-cama fiyupami
llaquiconga:

«Davidpita mirar aywajcunapis llaquiconga,
chayno warmincunapis.
Natanpita mirar aywajcunapis llaquiconga,

* 12:10 Juan 19.37; Apoc. 1.7

chayno warmincunapis.

13 Levipita mirar aywajcunapis llaquiconga,
chayno warmincunapis.

Simeipita mirar aywajcunapis llaquiconga,
chayno warmincunapis.

14Chaynomi waquin caj castacunapis llaquiconga,
chayno warmincunapis.

13

1 «Chay junajmi yacu pashtamur pucyupita llo-
jshenga. Chaychonami Davidpita mirar aywajcu-
nawan Jerusalén runacunaga juchancunata, gan-
rana cashancunata mayllaconga.”

2 «Chay junaj cay nasyunchoga intéruchOmi
idulucunataillgichishaj. Chayradmi mastaga manana
imaypis parlanganachu chay idulucunapaj. Chay
nasyunpitaga illgarachishémi llulla profétacunata.
Noga TayTta DiosMmi chayno né. 3 Chaura yapay
imapis cananpaj pipis willacuyta munaptenga
quiquincunapa taytancunami nengapaj:
((Gamga Wwaflunquipami. ~ Gamga llullacuypami
quiquiquipa yarpayniquipita «TAYTA DIOSPA
willacuyninmi» niyta munaycanquil> nir.
jQuiquinpa taytancunami tucsiycdrengapaj juc
profétano willacuycaptin!

4 «Chay jundga profétacuna  fiyupami
pengacongapaj <«Diosmi ricachimasha> nir
willacuyta. Pipis manami llullacongapanachu
profétacuna jatirdnan garachacunata jacucurcur.
5 Chaypa ruquenga quiquincunami nenga:
«Nogaga manami profétachu ca. Pampa

* 13:1 Eze. 47.1-12;]Joel 3.18; Juan 4.10-14; 7.38; Apoc. 22.1-2

runallami cd. Wamra cashépita-pachami nogaga
chacrallacho arur wifiashcd> nir. 6 Capas pipis
taponga: «Chauraga ¢imanOpataj ruracushcanqui
janayquicho caycaj serataga? Paynami
nengapaj: <«Chaytaga amigOcunapa wasinchOmi
ruramasha» nir.»
Uyshéruta waRtuycachishan
7Munayniyoj TAYTA DIOSGA caynomi nin:

«Sabli, uyshérOpawan yanapamajnépa contran ri-
cacuy.

Uyshéruta wafiuycachiy.

Chaura uyshacunaga machiypa-machirmi aywa-
conga.*

Noganami uysha-mallwécunapa contran
ricacushaj.

8 Cay nasyuncho tiyaycajcunaga

cada quimsa runapita ishcaymi wafionga.

Cada quimsa runapitaga jucnayllanami cawaycar
quédanga.

9 Chay cawaycar quédaj cajtaga

ninaparami pasachishaj.

Guellay, gori oxidashanta limyuyachejnOmi
limyuyaéchishaj.*

Chayno ruraptérdmi paycunaga nogatana
manfacamangapaj.

Noganami paycunata yanapashaj.

Paycunataga nishaj <Acrashd runacunami can-
qui> nir.*

Paycunapis nenga: TAYTA DiosMmI Diosninchéga>
nir.

* 13:7 Mat. 26.31; Mar. 1427  13:9 Isa. 1.25:48.10 ~ 13:9
Ose. 2.23

Noga TAYTA D1osMI né chayno cananpaj.»

14

Tayta Dios shamushpan mandananpaj cashan

1 Jerusalén, chayamongapéinami  TAYTA
Dios castigashunayquipaj caj junaj. Chay
junaga imayquitapis guechushushayquita
jinan siudaniquichOmi raquipdnacongapa;.
2 Chaypdga Tayta Diosmi shuntamongapaj
llapan nasyuncunata Jerusalencho tiyajcunawan
pillyananpaj. Nircorga contrancunami
siudachOga tiyacaycdrenga. Wasicunapita ima-
aycantapis apaconga. Warmicunatana bigulanga.
Nircur chaycho tiyajcunata pullantaga présu
juc-ldman apanga. Jinanchodga waquillannami
quédangapaj. 3 Chayno ruraptinrdmi quiquin
TAYTA D10s pillyanga chay nasyun runacunawan.
Unaycuna guérracho pillyashannorami
pillyangapaj.

4 Chay junéga TAYTA D1os ichiycongapaj Olivos
lomamanmi. Chayga caycan Jerusalenpa chim-
pan, inti yagamunan caj laducho. Chaypita juc
ragra guechwapa aywaraycanga inti yagamuna
caj ladupita inti yaganan caj-lacama. Chaymi
Olivos lomataga ishcayman raquirenga. Pullan
caga witicurengapaj norte caj laduman; pullan ca-
jnami witenga sur caj laduman. > Chaura gamcu-
naga gueshpinquipaj ishcan-laman raquisha cay-
caj chaupin jircapami. Chaypa aywar chayanqui-
cunapaj Azal partiman. Gamcunaga gueshpin-
quipaj Naupata Uzias Juddpa raynin cashan wichan

timlur captin unay caj castayquicuna gueshpis-
hannomi. Chaypitardmi TAYTA DIOSNEga shamon-
gapaj anjilnincunawan iwal.

6 Chay jundga manami cangapachu achicyaypis,
gasaypis ni gasapapis. 7 Chay jundga almiraypémi
canga. TAYTA DIOSLLAMI musyan imano canan-
paj cashantapis. Chay 0raga manami musyacan-
gapachu chacay ni junaj cashanpis. Chay Oraga
chacay captinpis junajpanéllami achicyaycanga-
paj.”

8 Chay junéga Jerusalenpita llojshiycangapaj
imaypis mana chaquej yacu.* Chay yacuga
chaynollami aywaycanga tamya wichanpis usya
wichanpis. Pullanga aywanga Cachi Lamarman,
pullan cajna Mediterrdneo lamarman. 9 Chay
wichanga TAYTA DIOSLLANAMI mandangapaj
intéru munducho. Pay japallanmi TAYTA
DIOSNINCHI. 10 Nasyun intérumi quédangapaj
pasaypa pampaman ticrasha. Chaynoga cangapaj
Gebapita-pacha Jerusalenpa sur caj-lanincho
caycaj Rimon particamami. Chaypis Jerusalenga
patachomi caycanga. Chaychomi runacuna
tiyanga Benjamin Puncupita-pacha Isquina
puncucama (Chaycho6ga unay caran «Unay Puncu»
nishanmi). Hananeelpa ricchacunan tOrripita-
pacha raypaj ubasta gapchicunan caycajcamapis
tiyangami. 11 Rasunpami Jerusalenchoga
runacuna junta tiyangapaj. Yapayga mananami
illgachengapanachu. Chaycho tiyajcunaga allinami
goyacongapaj. 12 Jerusalén runacunawan

* 14:7 Isa. 24.23; Apoc. 22.5 * 14:8 Eze. 47.1-12; Juan 7.38;
Apoc. 22.1-2

pillyaj juc-ld& nasyun runacunatami ichanga
TayTA Dios gueshyawan fiyupa castigangapaj.
Chay runacunapaga cawaycaptillanmi aychan

ismongapaj;  Nawincunapis cawaycaptillanmi
chaquicéconga; galluncunapis shimin
rurillanchOmi ismonga.

13 Chay junéaga TAyTA D10s chay contrancunata
fiyupami mancharachengapaj. Chaura cada
runami maquipita charinacur quiquin-pura
pillyanga. 14 Chauraga Judd runacunapis
Jerusalencho caycaj juc-la nasyun runacunawan
pillyangapaj. Nircorga chay runacunata
guechongapaj riquésancunata guellayta,
gorita, rOpatapis. 15 Runacunaman chayaj
gueshyallami charenga cawallucunata,
miulacunata, caméllucunata, burrucunata, llapan
uywacunatapis contrancuna tiyaycashanchoga.

16 Chaypita Jerusalén runacunawan pillyashan-
pita cawaycar-raj quédaj juc-la nasyun runacu-
naga cada watallami aywangapaj munayniyoj ray
caycaj TAYTA D10STA aduraj. Chaychdnami Ramada
fistata ruranga.” 17 Cay pachacho caycaj maygan
nasyun runacunapis Jerusalenman munayniyoj
ray caycaj TAYTA DIOSTA adurananpaj mana ay-
waptenga chay nasyunman manami tamyapis
tamyangachu. 18 Egipto runacuna mana aywapt-
inpis TAYTA DIOSGA castiganga waquin caj nasyun
runacuna Ramaéda fistata mana rurajcunatanomi.
19Chaynomi castigasha canga Egipto runacunaga.
Chaynomi castiganga maygan nasyun runacunat-
apis Ramada fistata rurananpaj mana aywaj caj-

* 14:16 Lev. 23.39-43

taga.

20 Chay jundga cawallucunapa cuncanman
waguipashan campanillacunachopis isquirbisha
caycanga «TAYTA DIOSPAACRACUYNIN» nirmi.
Templucho caycaj mancacunapis cangapaj
fiyupa rispitddumi.  Altarpa faupancho caycaj
tasuncunano rispitdduna canga. 21 Llapan
mancacunami Judécho, Jerusalenchopis
munayniyoj TAYTA  DIOSLLAPAna  acrasha
caycanga. Pipis Diospaj sacrifisyu uywata pishtar
chay mancacunachomi yanonga. Chay wichanga
munayniyoj TAYTA DiosPA Templuncho manami
cangapanachu nigusyanticunapis.

